
᭖᭑

᭟᭙᭟ᬲᬢᬸᬲ᭄ᬜᬮᬄᬯ᭄ᬬᬤᬶᬦ᭄ᬲ᭄ᬬᬸᬦᬸᬓ᭄ᬯᬗᬦ᭄᭞ᬫᬕᭀᬩᬧᬡ᭄ᬥᬶᬢᬢᬶᬚᬶᬕ᭄᭞ᬦ᭄ᬤᬾᬯᬾᬓ᭄ᬳ᭠ᬓᬸᬗᬮᬯᬦ᭄᭞ᬢᬸᬲᬶᬂᬩ᭄ᬯᬶᬦ᭄ᬫᬢᬸᬮᬸᬗᬂ᭞ᬪᬕᬯᬦ᭄ᬫᬜᬯᬸᬭᬶᬦ᭄᭞ᬬᬦ᭄ᬧᬭᬶᬓᭀᬱ᭞ᬲᬶᬥᬳᬶᬩᬗᬮᬯ

ᬦ᭄ᬓᬳᬶ᭟᭑᭐᭟ᬲᬵᬫ᭄ᬧᬸᬦ᭄ᬧᬸᬧᬸᬢ᭄ᬧᬢᬂᬗ᭄ᬤᬾᬗᬾᬭᬶᬂᬧᬬᬸᬥᬦ᭄᭞ᬯᬤ᭄ᬯᬦᬾᬳᬸᬫᬸᬂᬜᬸᬃᬬ᭄ᬬᬓᬶᬦ᭞ᬕᭀᬂᬩ᭄ᬥᬶᬮ᭄ᬢᬦ᭄ᬧ᭄ᬕᬢ᭄᭞ᬲ᭄ᬬᬸᬄᬧ᭄ᬦᬸᬄᬳᬶᬓᬂᬩᬮ᭞ᬲᬂᬧᬡ᭄ᬥᬯᬫᬦᭂᬲᭂᬓᬶᬦ᭄᭞ᬢᬍᬃᬫᬲᬹᬃᬬ᭄ᬬᬓ᭄᭞ᬪᬕᬯ

ᬦ᭄ᬫᬤᬤᬶᬂᬓ᭄ᬮᬶᬂ᭟᭑᭑᭟ᬕᬾᬕᬾᬃᬳᬸᬫᬸᬂᬕᬸᬫᬸᬭᬸᬄᬲᬹᬃᬬ᭄ᬬᬓ᭄ᬭᬶᬂᬧᬬᬸᬥᬦ᭄᭞ᬮ᭄ᬯᬶᬃᬓ᭄ᬭᬸᬕ᭄ᬭᬶᬂᬮᬦᬶᬢ᭄᭞ᬪᬕᬯᬦ᭄ᬕᬃᬚ᭄ᬚᬶᬢ᭞ᬓ᭄ᬜᭂᬫ᭄ᬓ᭄ᬜᭂᬫ᭄ᬭᬶᬂᬧᬬᬸᬥᬦ᭄᭞ᬚᬓᬰᬦ᭄ᬢᭀᬱᬫᬦᬸᬤᬶᬂ᭞ᬓᬮᬶᬦ᭄ᬢᬂᬤᬸᬄᬓ᭞ᬲᬳᬗᬭᬶᬬᬶᬦᬶ

ᬦ᭄᭟᭑᭒᭟ᬪᬕᬯᬦ᭄ᬦᬗ᭄ᬓᬶᬲᬶᬦ᭄ᬢᬦ᭄ᬫᬭᬶᬫᬧᭀᬮᬄ᭞ᬫᬗᬦ᭄ᬤᬶᬓᬫᬧᬧᬶᬭᬶᬂ᭞ᬳᬄᬚᬓᬰᬦ᭄ᬢᭀᬱ᭞ᬲᬚᬭᬶᬭᬶᬄᬫᬬᬸᬥ᭞ᬧᬦ᭄ᬢᭂᬲ᭄ᬢᬸᬲᬶᬂᬳᬤᬩᬦᬶ᭞ᬲᬸᬫᬶᬗ᭄ᬓᬶᬦ᭄ᬚ᭄ᬗᬄ᭞ᬓᬘ᭄ᬓᬸᬓ᭄ᬧ᭄ᬭᬡ᭄ᬥᬕ᭄ᬮᬶᬲ᭄᭟

᭑᭓᭟ᬧᬭᬶᬓᭀᬱᬦᬸᬮ᭄ᬬᬜᬯᬸᬧ᭄ᬫᬫᬦ᭄ᬢᬶᬕᬂ᭞ᬲᬧᬶᬲᬦ᭄ᬦᬸᬮ᭄ᬬᬫᬢᬶ᭞ᬪᬕᬯᬦ᭄ᬜᬍᬫ᭄ᬧᬂ᭞ᬤᬶᬢᬦᬳᬾᬫᬕᬸᬬᬂ᭞ᬲᬸᬃᬬ᭄ᬬᬓᬾᬫᬯᬦ᭄ᬢᬶᬯᬦ᭄ᬢᬶ᭞ᬫᬤᬸᬮᬸᬭᬦ᭄ᬓᭂᬡ᭄ᬥᬂ᭞ᬕᬸᬫᬸᬭᬸᬄᬗᬾᬩᭂᬓᬶᬦ᭄ᬮᬗᬶᬢ᭄᭟᭑

᭔᭟ᬲᬫᬶᬗᭂᬫ᭄ᬩᬸᬮᬂᬫᬜᬸᬫ᭄ᬩᬸᬗᬂᬭᬤᬾᬦ᭄ᬲᬦ᭄ᬢᭀᬱ᭞ᬫᬾᬭᬂᬲᬂᬪᬷᬫᬫᬗ᭄ᬓᬶᬦ᭄᭞ᬫᬓᭂᬘᭀᬲ᭄ᬫᬗᬶᬫᬗᬂ᭞ᬫᬾᬫᬾᬮᬦᬶᬦ᭄ᬪᬕᬯᬦ᭄᭞ᬧ᭄ᬭᬪᬸᬓᬺᬱ᭄ᬡᬵᬦᬸᬮ᭄ᬬᬫᬓᬾᬮᬶᬂ᭞ᬳᭂᬦ᭄ᬤᬾᬦ᭄ᬳᬤᬶᬪᬷᬫ᭞ᬢᭀᬦ᭄ᬤᬾᬦ᭄ᬓᭀᬃ

ᬯ᭄ᬯᬦ᭄ᬧ᭄ᬭᬡ᭄ᬥᬫᬢᬶ᭟᭑᭕᭟ᬲ᭄ᬫᬃᬕᬭᬾᬂᬫᬲᬹᬃᬬ᭄ᬬᬓ᭄ᬫᬸᬜᬶᬦᬾᬓ᭄ᬭᬲ᭄᭞ᬗᬯᬮᬾᬓᬂᬫᬤᬤᬶᬂᬓ᭄ᬮᬶᬂ᭞ᬫᬢᬶᬫᬢᬶᬳᬶᬩ᭟ᬫᬫ᭄ᬧᬸᬲ᭄ᬫᬦᬶᬗ᭄ᬕᬮ᭄ᬳᬗ᭄ᬓ᭄ᬬᬦ᭄᭞ᬓᬾᬢᭀᬍᬗᭂᬳᬾᬫᬢᬦ᭄ᬤᬶᬂ᭞ᬚᬷᬯᬦ᭄ᬫᬸᬫᬗ᭄ᬮᬬᬂ᭞ᬓᬸᬚᬂᬦ

ᬦᬂᬩᬗ᭄ᬓᬾᬦ᭄ᬫᬸᬚᬦᬶ᭟᭑᭖᭟ᬭᬤᬾᬦ᭄ᬲᬦ᭄ᬢᭀᬱᬗᬮᬄᬳᬸᬗ᭄ᬓᬸᬃᬦᬭᬶᬂᬰᬯ᭞ᬲᬂᬫᬲᬹᬃᬬ᭄ᬬᬓ᭄ᬓᬮᬶᬮᬶᬂ᭞ᬲᬂᬪᬕᬯᬦ᭄ᬚᬸᬫ᭄ᬮᬕ᭄᭞ᬲᬓᬶᬂᬧᬸᬗ᭄ᬓᬸᬃᬫᬦᭂᬲᭂᬓᬂ᭞ᬗᬦ᭄ᬤᬶᬓᬫᬓᬶᬲᬶᬓᬶᬲᬶ᭞ᬚᬓᬰᬦ᭄ᬢᭀ

